
آپ کے لیے برونکوسکوپی/EBUS کروانے کے انتظامات کیے گئے ہیں۔ یہ جانچ آپ کے پھیپھڑوں میں ہوا گزرنے کے مرکزی راستوں کو دیکھنے کے لیے کیمرے جیسی پتلی لچکدار ٹیوب کے ذریعے کی جاتی ہے۔
برائے مہربانی اینڈوسکوپی یونٹ میں استقبالیہ ڈیسک پر تشریف لائیں، جو زمینی منزل، رائل البرٹ ایڈورڈ انفرمری ویگن پر واقع ہے۔
تاریخ: ......................................................................... وقت: .............................................
NB: پیر، منگل اور جمعرات کو آپ  کی جانچ کا وقت عموماً صبح کی فہرست کے لیے صبح 8:30 سے 11:30 کے درمیان طے کیا جائے گا۔ پیر کی دوپہر کی فہرست 1:30 تا 4:30 بجے کے درمیان ہوگی۔
عملی وجوہات کی بنا پر ہم آپ جانچ کے آغاز سے متعلق مخصوص وقت کی ضمانت دینے سے قاصر ہیں۔ عملہ آپ کو کسی بھی تاخیر یا انتظار کے دورانیہ سے آگاہ کرتا رہے گا۔
تیاری
آپ کی برونکوسکوپی/EBUS کے دن، آپ کا تحفظ بہت ضروری ہے۔ محفوظ جانچ کی یقین دہانی کے لیے ہم تجویز کرتے ہیں کہ آپ:
· ملاقات کے طے شدہ وقت سے چار گھنٹے قبل تک کچھ بھی مت کھائیں یا پئیں۔
یہ بھی لازمی ہے کہ:
1. یونٹ سے آپ کے گھر تک آپ کو لے جانے کے لیے کسی دوست یا رشتہ دار کو ہمراہ رکھیں۔
2. رات بھر کسی کو اپنے ہمراہ رکھیں۔
3. برونکوسکوپی کے بعد 24 گھنٹے تک نہ تو گاڑی چلائیں اور نہ ہی مشینری چلائیں۔
(1، 2 اور 3 قانونی تقاضے ہیں کیونکہ آپ کو دی جانے والی سکون آور دوا 24 گھنٹے تک آپ کے نظام میں رہے گی)
آپ کو برونکوسکوپی سے قابل اپنی چند ادویات روکنے کی ہدایت کی جا سکتی ہے (مثال کے طور پر اسپرین، کلوپیڈوگریل، وارفارِن)
برونکوسکوپی کسے کہتے ہیں؟
یہ ہوا کے راستوں کا طبی معائنہ ہوتا ہے۔ جانچ کے دوران ہوا کے راستوں سے ٹشو کے چھوٹے ٹکڑے (بائیوپسی) لیے جا سکتے ہیں۔ حاصل کیا گیا کوئی بھی نمونہ تجزیے کے لیے لیباٹری میں بھیجا جاتا ہے۔
اینڈوسکوپی یونٹ میں تشریف لانے پر، ایک نرس آپ سے چند سوالات پوچھے گا/ گی (مثلاً کسی بھی الرجی سے متعلق) اور یقینی بنائے گا /گی کہ آپ جسمانی طور پر جانچ کے لیے تیار ہیں۔
کیا میں برونکوسکوپی کے دوران ہوش میں رہوں گا /گی؟
جانچ کے دوران آپ پوری طرح نہیں سوتے، مگر آپ کو مناسب مقدار میں سکون آور دوا دی جائے گی۔ استعمال ہونے والی سکون دوا اور اینستھیزیا کی قسم سے متعلق یا تو آپ سے اُس دن بات کی جائے گی جب ہم آپ کو کی جانے والی جانچ کے حوالے سے بتا رہے ہوں گے یا جانچ کے دن آپ سے بات کی جائے گی۔
برونکوسکوپی کے دوران کیا ہوتا ہے؟
ڈاکٹر ہوا کے راستوں کو بے حس کرنے کے لیے لوکل اینستھیٹک اسپرے کا استعمال کرے گا اور اس کا ذائقہ ناگوار محسوس ہو سکتا ہے۔ آپ کو پُرسکون کرنے میں مدد کے لیے عموماً  سکون آور دوا  دی جائے گی۔ یہ آپ کے بازو کی رگ میں انجکشن کے طور پر دیا جاتا ہے۔ برونکوسکوپ کو ہوا کے پائپ (سانس کی نالی) میں داخل کرنے سے پہلے، ڈاکٹر آپ کے نتھنوں یا آپ کے منہ سے اور نیچے گلے کے پچھلے حصے سے گزارتا / گزارتی ہے۔
اگر آپ کے پاس ناک کے راستے تنگ ہیں، تو بعض اوقات ہم منہ سے ہوتے ہوئے گلے کے پچھلے حصے اسے داخل کریں گے۔ ہوا کے راستوں میں داخل ہونے پر، ڈاکٹر ہوا کے تمام بڑے راستوں کا معائنہ کر سکتا / سکتی ہے اور ضروری نمونے لے سکتا / سکتی ہے۔ جانچ عموماً 20 سے 30 منٹ میں مکمل ہو جاتی ہے۔
[image: image2.png]



جانچ کے فوائد
فائدہ یہ ہے کہ آپ پھیپھڑوں کے ہوا کے راستوں کو دیکھا جا سکتا ہے ہیں اور تجزیہ کے لیے حیوی تشخیص (بائیوپسی) کی جا سکتی ہے۔
خطرات
یہ جانچ سیدھی سادھی ہے اور ڈاکٹر اسے معمول سے انجام دیتے ہیں۔ جانچ کے بعد ایک عام علامت کھانسی کے ساتھ خون آنا ہے، خصوصاً اُس وقت جب جانچ کے دوران حیوی تشخیص (بائیوپسی) کی گئی ہو۔ یہ عموماً چند گھنٹوں تک جاری رہے گی اور پھر خود بخود ٹھیک ہو جائے گی۔ دیگر، شاذ ونادر ہونے والی پیچیدگیوں میں سکون آور دوا کا ردعمل، انفیکشن اور، بہت ہی کم، حیوی تشخیص (بائیوپسی) کی جانے کی صورت میں، پھیپھڑوں کا سُکڑ جانا (نیوموتھوریکس) شامل ہے، اگر آپ کی اس طرح کی تشخیص کی گئی ہے،
اس کے بعد آپ کے گھر جانے سے قبل ایکسرے کیا جاتا ہے) ۔ اگر جانچ کے نتیجے میں کوئی پیچیدگی پیدا ہوتی ہے تو آپ کو مشاہدے کے لیے روکا جا سکتا ہے۔
متبادل
اس جانچ کا کوئی متبادل نہیں ہے۔
جانچ کے بعد
طریقہ کار کے بعد، آپ صحتیابی کے کمرے میں کچھ وقت گزاریں گے۔ آپ کی طبیعت ٹھیک ہونے پر آپ کو ہلکی پھلکی غذا دی جائے گی۔ گھر پہنچنے پر آپ معمول کے مطابق کھا اور پی سکتے ہیں۔
عموماً آپ جانچ مکمل ہونے کے تقریباً ایک گھنٹے بعد گھر جا سکیں گے۔ آپ سے مجموعی طور پر 2 سے 3 گھنٹے تک ہسپتال میں رُکنے کی توقع کی جائے گی۔
برونکوسکوپی کے بعد، آپ کو درج ذیل میں سے چند معمولی علامات کا سامنا کرنا پڑ سکتا ہے:
· ناک سے خون بہنا
· گلے کی سوزش
· بیٹھی ہوئی آواز
· آپ کو غنودگی اور پیروں میں ہلکی سی لڑکھڑاہٹ (اگر آپ کو سکون آور دی گئی ہے)
یہ علامات معمولی سی ہونی چاہئیں۔ لیکن اگر یہ تشویش کا باعث بنتی ہیں یا برقرار رہتی ہیں تو برائے مہربانی اپنے/اپنی عمومی امراض کی معالج سے رابطہ کریں۔ اگر آپ کو کوئی سوال پوچھنا ہے یا کسی تشویش کا اظہار کرنا ہے تو آپ کو جانچ کے بعد کی دیکھ بھال سے متعلق معلومات اور رابطے کی تفصیلات فراہم کی جائیں گی۔ 
نتائج
جانچ مکمل ہونے کے 2 ہفتوں کے اندر آپ کو برونکوسکوپی کے نتائج کے حوالے سے مطلع کر دیا جائے گا۔ آپ کو کلینک میں اگلے دورے کا وقت دیا جائےے گی یا آپ کے عمومی امراض کے معالج کو خط بھیجا جائے گا۔
مزید معلومات
اگر آپ مزید معلومات درکار ہیں تو اپنے کنسلٹنٹ کے سیکرٹری سے 01942 822363 پر رابطہ کریں یا برونکوسکوپی کے عملے سے صبح 8.30 تا شام 4.00 بجے تک پیر تا جمعہ 01942 822847پر رابطہ کریں۔

تبصرے، تعریفیں یا شکایات
پیشنٹ ریلیشنز/پیشنٹ ایڈوائس اینڈ لائزون سروس (PALS) کا شعبہ مریضوں، رشتہ داروں، دوستوں اور نگہداشت کرنے والوں کو رازداری برتتے ہوئے موقع پر ہی تجویز، معلومات اور مدد فراہم کرتا ہے۔
ہم سے رابطہ کریں
ٹیلیفون: 01942 822376 (پیر تا جمعہ صبح 9 بجے تا شام 4 بجے) پیشنٹ ریلیشنز/PALS مینیجر
رائٹنگٹن، ویگن اینڈ لی NHS فاؤنڈیشن ٹرسٹ رائل البرٹ ایڈورڈ انفرمری
ویگن لین ویگن WN1 2NN

3 سوالات پوچھیں
اپنی صحت کی دیکھ بھال سے متعلق فیصلوں میں زیادہ شامل ہوں۔ آپ سے اپنے علاج کے بارے میں انتخاب کرنے کے لیے کہا جا سکتا ہے۔ شروع کرنے کے لیے، اس بات کو یقینی بنانے کی کوشش کریں کہ آپ کو تین کلیدی سوالات کے جوابات مل جائیں:
1. میرے اختیارات کیا ہیں؟
2. میرے لیے ہر اختیار کے فوائد اور نقصانات کیا ہیں؟
3. مجھے یہ فیصلہ کرنے میں مدد کیسے ملے گی کہ میرے لیے کیا درست ہے؟

ہم آپ کی ذاتی معلومات کو کس طرح سے استعمال کرتے ہیں۔
اس بارے میں تفصیلات کے لیے کہ ہم آپ سے متعلق معلومات کو کس طرح اکٹھا، استعمال اور محفوظ کرتے ہیں، برائے مہربانی ہمارے "ہم آپ کی ذاتی معلومات کا استعمال کیسے کرتے ہیں" کتابچے پر ایک نظر ڈالیں جو ٹرسٹ کی ویب سائٹ: www.wwl.nhs.uk/patient_information/Leaflets/default.aspx سے حاصل کیا جا سکتا ہے:

درخواست پر یہ کتابچہ آڈیو، بڑے پرنٹ، بریل اور دیگر زبانوں میں بھی دستیاب ہوتا ہے۔ مزید معلومات کے لیے 01942 773106 پر کال کریں۔

© رائٹنگٹن، ویگن اینڈ لی NHS فاؤنڈیشن ٹرسٹ
جملہ حقوق محفوظ ہیں۔ حقِ اشاعت کے مالک کی اجازت کے بغیر مکمل یا جزوی طور پر دوبارہ تیار نہ کیا جائے۔

ڈاکٹر برونکوسکوپ کے ذریعے اندر دیکھتا / دیکھتی ہے


�سانس کی نالی (ہوا کا پائپ)


�برونکوسکوپ ہوا کے راستوں میں گزاری جاتی ہے


�پھیپھڑا


�دائیں مرکزی قصبی نالی


�بائیں مرکزی قصبی نالی


�
�






کال کریں


�111


�اگر کوئی ہنگامی صورتحال نہ ہو تو 999

